
				এই পাতাটির মুদ্রণ সংশোধন করা প্রয়োজন। 
> > 8 মোহন অমনিবাস
অতিবাহিত করতে আপনি কত টাকা চান, মিঃ বেকার? আমি ধনী ব্যক্তি, অত্যন্ত ধনীলোক আমি। আপনি যা’ চাইবেন, তাই দেবো আমি। বলুন, আপনি কত চান?”
“আমি এক পেনিও চাই না। আমাকে বিরক্ত করবেন না আপনি। আপনি যান এখান থেকে।” মিঃ বেকার নীরস স্বরে কহিলেন।
কুমারের নড়িবার কোন লক্ষণ দেখা গেল না। তিনি কহিলেন, “আমি আপনাকে দশ হাজার টাকা দেবো, মিঃ বেকার। আপনি রাজী ?”
এরূপ অসম্ভব প্রস্তাবে মিঃ বেকার ক্ষণকাল বিস্ময়-বিস্ফারিত দৃষ্টিতে চাহিয়া কহিলেন, “আপনি ক্ষেপেছেন? কেন মিছে অর্থব্যয় করবেন আপনি ? দেখবেন কিছুই ঘটবে না, মাঝখান থেকে আপনার অর্থব্যয় হবে। তাছাড়া আমি ছুটিতে রয়েছি, আমার কোন অধিকারই নেই এমনভাবে কোন টাকা রোজগার করবার।”
কুমার আগ্রহ ভরে কহিলেন, “দ্বিতীয় প্রাণী এসব কথা জানবে না, মিঃ বেকার। আপনি আমার ওপর বিশ্বাস স্থাপন করুন। তাহলে রাজী হলেন তো?”
মিঃ বেকার ধীরে ধীরে কহিলেন, “অগত্যা! কিন্তু আবার বলছি, ও সব কিছুই ঘটবে না। কারণ দসু মোহন এখন কারাগারে আছে—” এই অবধি বলিয়া সহসা আপন মনে অস্ফুট কণ্ঠে কহিলেন, “শয়তান মোহনকে বিশ্বাসও নেই। সে যে কি পারে নাতা আজ পর্যন্ত বুঝতে পারলুম না! উত্তম, আমি কাল রাত্রি ৯টার সময় আপনার প্রাসাদে উপস্থিত হবো।”
কুমার আনন্দিত স্বরে কহিলেন, “ধন্যবাদ, মিঃ বেকার, অশেষ ধন্যবাদ। আমি আপনার জন্য অপেক্ষায় থাকবো।”
মিঃ বেকার কহিলেন, “যদি সত্য সত্যই দস্য মোহন কথা রাখতে আসে, তা’ হ’লে তা’কে গ্রেফতারের আনন্দ থেকে বঞ্চিত হবো না ভেবে সত্যই আমি আনন্দিত হলুম, কুমার সাহেব। হা ভাল কথা, আপনার চাকরদের বিশ্বাস করা চলে তো?”
“তবে তো কাজ নেই। আমি কলিকাতায় তার কোরে দু'জন ফোর্সের লোক আনিয়ে নিচ্ছি। কারণ মোহনকে যে চেনে, সে বোঝে, তাকে আয়ত্তে আনা কতখানি শক্তির কাজ! আচ্ছা, আপনি এখন আসুন। কাল রাত্রি ৯টায় আবার দেখা হবে।”
বৃদ্ধ কুমার বিদায় লইয়া অপেক্ষাকৃত সুস্থ মনে প্রাসাদে,প্রত্যাবর্তন করিলেন।
(১২) পরদিন প্রাতঃকালে শয্যা ত্যাগ করিয়া কুমার বহুদিনের অব্যবহৃত মরিচা ধরা তলোয়ার ও বন্দুকগুলি বাহির করিয়া পরিষ্কারের কার্যে ভৃত্যগণকে নিযুক্ত করিলেন। আবার নতুন করিয়া ভূগর্ভস্থ কক্ষ পরীক্ষা করিলেন। ড্রইংরুমের দ্বারা, ফটক, খিড়কির দ্বার প্রভৃতি
করিলেন।
অপরাহ্লে ভৃত্যগণকে কহিলেন, “আজ তোমাদের রাত্রি আটটার মধ্যে সব কাজ সেরে ফেলতে হবে। কারণ আমি একটু বিশেষ কাজে ব্যস্ত থাকবো।”

